ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ  
ՈՐՈՇՈՒՄ   

                                                                                                      Թիվ ______ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 5-ի N 419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի և «Հանրային ծառայությունների համարանիշի մասին» Հայաստանի Հանրապետության օրենքի 6-րդ հոդվածի 6-րդ մասի՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի ապրիլի 5-ի «Հանրային ծառայությունների համարանիշ չստանալու մասին տեղեկանքի ձևը, տրամադրելու կարգը, քաղաքացու ցանկությամբ հանրային ծառայությունների համարանիշ հատկացնելու կարգը սահմանելու և Հայաստանի Հանրապետության կառավարության 2003 թվականի դեկտեմբերի    24-ի  N 1783-Ն ու 2004 թվականի հունիսի 25-ի N 963-Ն որոշումներն ուժը կորցրած ճանաչելու, Հայաստանի Հանրապետության կառավարության 2009 թվականի դեկտեմբերի 3-ի N 1417-Ն, 2008 թվականի փետրվարի 7-ի N 134-Ն և 2006 թվականի մարտի 2-ի N 318-Ն որոշումներում լրացումներ կատարելու մասին» N 419-Ն որոշման (այսուհետև՝ որոշում) 1-ին կետի 3-րդ ենթակետում «փախստականի կարգավիճակ ունեցող անձին» բառերը փոխարինել «ապաստան ստացած փախստականին» բառերով:
2. Որոշման N 2 հավելվածում կատարել հետևյալ փոփոխությունները և լրացումները`

1) 1-ին կետը շարադրել հետևյալ խմբագրությամբ. 
«1. Սույն կարգով կանոնակարգվում են հանրային ծառայությունների համարանիշ (սոցիալական ապահովության քարտ) ստանալուց հրաժարված և նույնականացման քարտ չստացած կամ առանց հանրային ծառայությունների համարանիշի ամրագրման նույնականացման քարտ ստացած, կամ սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից հրաժարված Հայաստանի Հանրապետության քաղաքացուն, ինչպես նաև հանրային ծառայությունների համարանիշ (սոցիալական ապահովության քարտ) ստանալուց հրաժարված կամ սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից հրաժարված օտարերկրյա քաղաքացուն, Հայաստանի Հանրապետությունում մշտապես բնակվող` քաղաքացիություն չունեցող անձին, ապաստան ստացած փախստականին (այսուհետ` քաղաքացի) հանրային ծառայությունների համարանիշ չստանալու մասին տեղեկանք տրամադրելու հետ կապված հարաբերությունները»: 
2) 3-րդ կետի 2-րդ ենթակետը շարադրել հետևյալ խմբագրությամբ. 
«2) Հայաստանի Հանրապետության քաղաքացին` անձնագիրը և դրա պատճենը, Հայաստանի Հանրապետությունում կացության կարգավիճակ ունեցող օտարերկրյա քաղաքացին և օտարերկրյա պետության իրավասու մարմնի կողմից տրված քաղաքացիություն չունեցող անձի ճամփորդական փաստաթուղթ ունեցող անձը` Հայաստանի Հանրապետությունում կացության կարգավիճակը հավաստող փաստաթուղթը և դրա պատճենը, Հայաստանի Հանրապետությունում առանց կացության կարգավիճակի օրինական հիմքերով գտնվող օտարերկրյա քաղաքացին` օտարերկրյա պետության իրավասու մարմնի կողմից տրված անձնագիրը և անձնագրի նոտարական կարգով վավերացված թարգմանությունը և դրանց պատճենները, Հայաստանի Հանրապետությունում մշտապես բնակվող քաղաքացիություն չունեցող անձը` Հայաստանի Հանրապետության իրավասու մարմնի կողմից տրված քաղաքացիություն չունեցող անձի կացության վկայականը և դրա պատճենը, ապաստան ստացած փախստականը` կոնվենցիոն ճամփորդական փաստաթուղթը և դրա պատճենը.».

3)  6-րդ կետի 1-ին ենթակետում «հատկացվել է» բառից հետո լրացնել «հանրային ծառայությունների համարանիշ պարունակող» բառերը.
4) 12-րդ կետում «նույնականացման քարտ» բառերից առաջ լրացնել «հանրային ծառայությունների համարանիշ պարունակող» բառերը.
5) 17-րդ կետից «քաղաքացիներին» բառից առաջ հանել «Հայաստանի Հանրապետության» բառերը:
3. Որոշման 3-րդ հավելվածում կատարել հետևյալ փոփխությունները՝

1) վերնագրում «ՓԱԽՍՏԱԿԱՆԻ ԿԱՐԳԱՎԻՃԱԿ ՈՒՆԵՑՈՂ ԱՆՁԻ» բառերը փոխարինել «ԱՊԱՍՏԱՆ ՍՏԱՑԱԾ ՓԱԽՍՏԱԿԱՆԻ» բառերով.
2) 1-ին կետում «փախստականի կարգավիճակ ունեցող անձին» բառերը փոխարինել «ապաստան ստացած փախստականին» բառերով.

3) 2-րդ կետում «փախստականի» բառերից առաջ լրացնել «ապաստան ստացած» բառերը, իսկ «՝ առանց հանրային ծառայությունների համարանիշ հատկացնելու վերաբերյալ դիմումի» բառերը հանել.
4) 3-րդ կետում «նույնականացման քարտ ստանալու համար չդիմած Հայաստանի Հանրապետության քաղաքացուն» բառերը փոխարինել «Հայաստանի Հանրապետության քաղաքացուն, եթե վերջինս չունի սոցիալական քարտ կամ հանրային ծառայությունների համարանիշ կամ ունի նույնականացման քարտ, որում հանրային ծառայությունների համարանիշն ամրագրված չէ» բառերով, իսկ «փախստականի կարգավիճակ ունեցող անձին» բառերը փոխարինել «ապաստան ստացած փախստականին» բառերով.
5) 4-րդ կետում և 4-րդ կետի 2-րդ ենթակետում «փախստականի կարգավիճակ ունեցող անձը» բառերը փոխարինել «ապաստան ստացած փախստականը» բառերով.

6) 4-րդ կետի 2-րդ ենթակետում «Հայաստանի Հանրապետության քաղաքացին՝ անձնագիրը» բառերից հետո լրացնել «կամ առանց հանրային ծառայությունների համարանիշի ամրագրման նույնականացման քարտը» բառերը.
7) 4-րդ կետի 4-րդ ենթակետից հանել «Հայաստանի Հանրապետության» բառերը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հայաստանի Հանրապետության
              վարչապետ                                                                              Հ. Աբրահամյան
«    » __________2014թ. 

ք. Երևան

ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 5-ի N 419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  
   1. Անհրաժեշտությունը.


«Հայաստանի Հանրապետության կառավարության 2012 թվականի ապրիլի 5-ի                  N 419-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման /այսուհետ` որոշում/ նախագծի  նախապատրաստման անհրաժեշտությունը պայմանավորված է 2013 թվականի դեկտեմբերի 11-ին ընդունված «Նույնականացման քարտերի մասին մասին» Հայաստանի Հանրապետության օրենքում փոփոխություններ և լրացումներ կատարելու մասին»           /ՀՕ-136-Ն/, «Հանրային ծառայությունների համարանիշի մասին» Հայաստանի Հանրապետության օրենքում լրացում կատարելու մասին» /ՀՕ-137-Ն/  և «Հանրային ծառայությունների համարանիշի մասին» Հայաստանի Հանրապետության օրենքում փոփոխություններ և լրացումներ կատարելու մասին» /ՀՕ-92-Ն/ Հայաստանի Հանրապետության օրենքների  ընդունմամբ: 
Նախագծի նախապատրաստման անհրաժեշտությունը պայմանավորված է նաև հանրային ծառայությունների համարանիշ չստանալու մասին տեղեկանք տրամադրելու հետ կապված  հարաբերություններում Հայաստանի Հանրապետությունում բնակության  իրավունք ունեցող օտարերկրյա քաղաքացիների, Հայաստանի Հանրապետությունում մշտապես բնակվող քաղաքացիություն չունեցող անձին, փախստականին /այսուհետ`քաղաքացի/ և Հայաստանի Հանրապետության քաղաքացիների իրավունքների հավասար իրացման հնարավորության ապահովմամբ:
 2. Ընթացիկ իրավիճակը և խնդիրները.

2013 թվականի դեկտեմբերի 11-ին ընդունված «Նույնականացման քարտերի մասին մասին» Հայաստանի Հանրապետության օրենքում փոփոխություններ և լրացումներ կատարելու մասին» /ՀՕ-136-Ն/, «Հանրային ծառայությունների համարանիշի մասին» Հայաստանի Հանրապետության օրենքում լրացում կատարելու մասին» /ՀՕ-137-Ն/ և «Հանրային ծառայությունների համարանիշի մասին» Հայաստանի Հանրապետության օրենքում փոփոխություններ և լրացումներ կատարելու մասին» /ՀՕ-92-Ն/  Հայաստանի Հանրապետության օրենքներում կատարված փոփոխությունների արդյունքում օրենքների և Հայաստանի Հանրապետության կառավարության 2012 թվականի ապրիլի 5-ի «Հանրային ծառայությունների համարանիշ չստանալու մասին տեղեկանքի ձևը, տրամադրելու կարգը, քաղաքացու ցանկությամբ հանրային ծառայությունների համարանիշ հատկացնելու կարգը սահմանելու և Հայաստանի Հանրապետության կառավարության 2003 թվականի դեկտեմբերի 24-ի  N 1783-Ն ու 2004 թվականի հունիսի 25-ի N 963-Ն որոշումներն ուժը կորցրած ճանաչելու, Հայաստանի Հանրապետության կառավարության 2009 թվականի դեկտեմբերի 3-ի N 1417-Ն, 2008 թվականի փետրվարի 7-ի N 134-Ն և 2006 թվականի մարտի 2-ի N 318-Ն որոշումներում լրացումներ կատարելու մասին» N 419-Ն որոշման միջև առաջացել էր անհամապատասխանություն: 
Միաժամանակ, առաջացել էր իրավունքների իրացման անհավասարություն  ՀՀ-ում բնակության  իրավունք ունեցող օտարերկրյա քաղաքացիների, ՀՀ-ում մշտապես բնակվող քաղաքացիություն չունեցող անձանց, փախստականների /այսուհետ`քաղաքացի/ և ՀՀ քաղաքացիների` հանրային ծառայությունների համարանիշ չստանալու մասին տեղեկանք տրամադրելու հետ կապված իրավահարաբերություններում: 
3. Կարգավորման նպատակը և բնույթը. 


2013 թվականի դեկտեմբերի 11-ին ընդունված «Նույնականացման քարտերի մասին մասին» Հայաստանի Հանրապետության օրենքում փոփոխություններ և լրացումներ կատարելու մասին» /ՀՕ-136-Ն/, «Հանրային ծառայությունների համարանիշի մասին» Հայաստանի Հանրապետության օրենքում լրացում կատարելու մասին» /ՀՕ-137-Ն/ և «Հանրային ծառայությունների համարանիշի մասին» Հայաստանի Հանրապետության օրենքում փոփոխություններ և լրացումներ կատարելու մասին» /ՀՕ-92-Ն/ Հայաստանի Հանրապետության օրենքներով սահմանվել են փոփոխություններ, որոնցով նախատեսվել է. 
· նույնականացման քարտի տրամադրման հնարավորություն` առանց դրանում հանրային ծառայությունների համարանիշն ամրագրելու, այն դեպքում, երբ քաղաքացին հրաժարվել է ձեռք բերել հանրային ծառայությունների համարանիշ (սոցիալական ապահովության քարտ) կամ հրաժարվել է սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից.

· հանրային ծառայությունների համարանիշ չստանալու վերաբերյալ տեղեկանքի տրամադրում այն դեպքերում, երբ քաղաքացիների իրավունքների իրացման համար օրենսդրությամբ նախատեսվում է հանրային ծառայությունների համարանիշի (սոցիալական ապահովության քարտի) պարտադիր առկայություն, սակայն քաղաքացին հրաժարվել է ձեռք բերել հանրային ծառայությունների համարանիշ (սոցիալական ապահովության քարտ) և չի ստացել նույնականացման քարտ կամ ստացել է նույնականացման քարտ, որում հանրային ծառայությունների համարանիշն ամրագրված չէ, կամ հրաժարվել է սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից.

Հաշվի առնելով վերոգրյալը` նախատեսվել է նախագծի N 2 և N 3 հավելվածների դրույթների համապատասխանեցումը նշված փոփոխություններին: 
Միաժամանակ, նախագծով նախատեսվել է փոփոխություն, որով հնարավորություն է ընձեռնվել հանրային ծառայությունների համարանիշ չստանալու մասին տեղեկանք տրամադրել նաև ՀՀ-ում մշտապես բնակվող` քաղաքացիություն չունեցող անձանց, օտարերկրյա քաղաքացիներին, փախստականներին, ինչի համար հիմք են հանդիսացել.  
1. «Օտարերկրացիների մասին» ՀՀ օրենքի դրույթները, համաձայն որոնց Հայաստանի Հանրապետությունում օտարերկրացիներն ունեն Հայաստանի Հանրապետության քաղաքացիներին հավասար իրավունքներ, ազատություններ և պարտականություններ, եթե ՀՀ Սահմանադրությամբ, օրենքներով եւ միջազգային պայմանագրերով այլ բան նախատեսված չէ: "Օտարերկրացիներ" հասկացության մեջ ներառվում են ՀՀ քաղաքացի չհամարվող այն անձինք, որոնք ունեն այլ պետության քաղաքացիություն (օտարերկրյա քաղաքացիներ) կամ չունեն որեւէ պետության քաղաքացիություն (քաղաքացիություն չունեցող անձինք).

2. Համաձայն «Փախստականների և ապաստանի մասին» Հայաստանի Հանրապետության օրենքի 15-րդ հոդվածի, ապաստան հայցողները եւ փախստականներն ունեն Հայաստանի Հանրապետությունում օրինական հիմքերով բնակվող օտարերկրյա քաղաքացիների եւ քաղաքացիություն չունեցող անձանց հետ հավասար իրավունքներ եւ պարտականություններ, եթե օրենքով այլ բան նախատեսված չէ:

Հարկ է նաև նշել, որ «Հանրային ծառայությունների համարանիշի մասին» Հայաստանի Հանրապետության օրենքի 2-րդ հոդվածի 1-ին մասում «Հայաստանի Հանրապետության քաղաքացի» և «Հայաստանի Հանրապետությունում բնակության  իրավունք ունեցող օտարերկրյա քաղաքացի, Հայաստանի Հանրապետությունում մշտապես բնակվող քաղաքացիություն չունեցող անձ, փախստական» հասկացություններն ընդհանրացվել են «քաղաքացի» հասկացությամբ: 
4. Նախագծի մշակման գործընթացում ներգրաված ինստիտուտները և անձինք. 

Նախագիծը մշակվել է ՀՀ ոստիկանության անձնագրային և վիզաների վարչության կողմից:
 5. Ակնկալվող արդյունքը.

Որոշման նախագծի ընդունմամբ կապահովվի ՀՀ կառավարության 2012 թվականի ապրիլի 5-ի «Հանրային ծառայությունների համարանիշ չստանալու մասին տեղեկանքի ձևը, տրամադրելու կարգը, քաղաքացու ցանկությամբ հանրային ծառայությունների համարանիշ հատկացնելու կարգը սահմանելու և Հայաստանի Հանրապետության կառավարության 2003 թվականի դեկտեմբերի 24-ի                   N 1783-Ն ու 2004 թվականի հունիսի 25-ի N 963-Ն որոշումներն ուժը կորցրած ճանաչելու, ՀՀ կառավարության 2009 թվականի դեկտեմբերի 3-ի                    N 1417-Ն, 2008 թվականի փետրվարի 7-ի N 134-Ն և 2006 թվականի մարտի 2-ի N 318-Ն որոշումներում լրացումներ կատարելու մասին» N 419-Ն որոշմամբ սահմանված մի շարք իրավադրույթների համապատասխանեցումը գործող օրենսդրությանը, ինչպես նաև հանրային ծառայությունների համարանիշ չստանալու մասին տեղեկանք տրամադրելու հետ կապված հարաբերություններում ՀՀ-ում բնակության  իրավունք ունեցող օտարերկրյա քաղաքացիների, ՀՀ-ում մշտապես բնակվող քաղաքացիություն չունեցող անձանց, փախստականների` ՀՀ քաղաքացիներին հավասար իրավունքների իրացման հնարավորությունը:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ

«Հայաստանի Հանրապետության կառավարության 2012 թվականի ապրիլի 5-ի                  N 419-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում                 ՀՀ պետական բյուջեում եկամուտների և ծախսերի մասում էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ

